
Հոդված 1. «Բնակչության բժշկական օգնության և սպասարկման մասին» 1996 թվականի մարտի 4-ի ՀՕ-42 օրենքի 6-րդ հոդվածում` 
1) 1-ին մասի 1-ին նախադասությունում «համակարգ» բառից հետո լրացնել «, բացառությամբ սույն մասով նախատեսված Կառավարության որոշմամբ սահմանված ստանդարտների պահանջներին համապատասխանության սերտիֆիկացում կամ  ստանդարտներին համապատասխան հավատարմագրում ունեցող լաբորատոր գործունեություն իրականացնող կազմակերպությունների» բառերով.
2) 1-ին մասը լրացնել հետևյալ բովանդակությամբ երրորդ նախադասությունով.
«Որակի կառավարման համակարգի ներդրման համապատասխանությունը գնահատվում է լիազոր մարմնի կողմից սույն մասով նախատեսված Կառավարության որոշմամբ սահմանված կարգով:».
3) 1-ին մասը լրացնել հետևյալ բովանդակությամբ չորրորդ և հինգերորդ նախադասություններով.
[bookmark: _Hlk181693486][bookmark: _Hlk181700474]«Սույն մասով նախատեսված Կառավարության որոշմամբ սահմանված ժամկետում և կարգով  լաբորատոր գործունեություն իրականացնող կազմակերպությունում որակի կառավարման համակարգ ներդրված չլինելու դեպքում կազմակերպության լաբորատոր-ախտորոշիչ տեսակով բժշկական օգնության և սպասարկման լիցենզիան լիցենզավորող մարմնի կողմից կասեցվում է։
Սույն մասով նախատեսված հիմքով լիցենզիայի գործողությունը կասեցվելու դեպքում, խախտման պատճառը համարվում է վերացված լաբորատոր գործունեություն իրականացնող կազմակերպության՝ որակի կառավարման համակարգի ներդրման համապատասխանության գնահատման դիմումը լիազոր մարմնի կողմից բավարարելու դեպքում։».
4) լրացնել հետևյալ բովանդակությամբ 5-րդ մասով.
  «5. Լաբորատոր գործունեություն իրականացնող  կազմակերպությունների ռեեստրի ձևավորման և վարման կարգը սահմանում է Կառավարությունը:»։
Հոդված 2. Եզրափակիչ մաս և անցումային դրույթներ
1.  Սույն օրենքն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն օրենքի 1-ին հոդվածի 3-րդ կետի, որը ուժի մեջ է մտնում պաշտոնական հրապարակումից երկու ամիս հետո:
2. Լաբորատոր գործունեություն իրականացնող  կազմակերպությունների ռեեստրի ձևավորման և վարման կարգը սահմանող Կառավարության որոշումն ընդունվում է սույն օրենքն ուժի մեջ մտնելուց հետո՝ երեք ամսվա ընթացքում:
